
Uñancht’ayata
Suma munata yatiqirinaka:

Aka pankaxa jumanakana ullapxañamatakiwa. Jupasti 
yatiña utamana aski yatiqañamataki sumapacha 
yanapt’ätamxa. Mayaru mathapita suma chuymani 
amawt’anakawa qillqsunipxtha, yatichirimana 
yanapt’awipampi, awki taykasana yanapt’awipampi, 
achachila awichana arxatt’awipampi ukaya ayllunkirina 
yatiñapampisa ukhama jumanakana yatiqawinakama aski 
ch’ullqichasiñapatakiwa. 

Pankankiri qillqatanakaxa, markasana yatiwinakapa 
lurawinakapsa askipacha yatxatañamatakiwa, ukhamaraki, 
Aymara aru arsuwima, qillqawimsa ch’amanch’asiñamataki; 
jakawisana, Pachamamarusa uywirinakasarusa aski 
yäqañasatakiwa. Ayllunsa, markansa, yatiña utansa, 
utjawisansa jaqi masinakasampi suma sarnaqaña 
yanapt’arakstanixa.

Aski k’uchi amuyuniwa akïri pankankirinakampixa maya 
maya yatiqawinaka ch’amanchasirakïta. Suma wakisirinaka 
wakiyawinakampi yatiqätaxa, juk’ampisa ullaskakija 
sañpachawa.

¡Suma chuymampi qallantapxañäni! ¡Khusäskaniwa!

Perú jach’a suyuna yatiña irpirinaka.

Suni suyuna sawuña 
yatitanaka

1

Jiwasa aymara masinakasaxa kunaymana 
lurawinaka luraña yatipxi. Ukanakxa 

nayra achichilanakasatha maynitha mayniru 
yäqapxirïtayna. Chachanakasa warminakasa 
kunti munapkäna ukxa  jupanakpachpakiwa 
lurt’asipxäna. Ukhama  kunaymana  sawuñanaka, 
p’itañanaka lurapxäna. Jichhürkamasa lurasipkakiwa 
kunjamaruti munapki ukhamaru.

Ukhamawa sunituqina jakasiri jaqinakaxa suma 
k’umara jakañatakixa kunaymana isinaka 
uchasipxtanxa. Ukanakaxa akhamanakawa 
jakikiptayatapaxa, yaqhipanakaxa tiljata, sawuta, 
k’anata, ch’ukuta kunaymana yänakampi. 
Ukhamarusa sapa mayni wakichataxa wakisiwa 
apnaqañataki, wakichañataki, askichañataki 
kunapachatixa kuna lurañasa wakiski uka 
pachatakisa. Uka luratanakaxa rikarunakampi, 
saphanakampi, jathanakampi uywanakatha misturi 

Akhama sawuñwa yatipxtanxa

Punchu sawuña

Punchuxa pampa, suni jaqinakawa uchasipxi. 
Ukaxa thayata juyphita jark’aqasiñatakirakiwa. 
Sawurinakaxa sapxiwa punchuxa jakikiptayasiwa  
jilapachxa uwija ch’ankata. Ukaxa kunaymana 
saminakampi  tiñitawa. Ukhamasa nuwala, uqi, 
ch’iyara, ch’umpi, chupika punchunakwa utjixa. 

t’awranakampi, lip’ichinakampi, ch’akanakampi  
jakikiptaya qhatjayatawa.  

Ukhama sipana wakisiwa jiwasana aymara 
markanakasana, askichatapa, lurawinakapa 
amtaña, uñt’ana kunatixa uka yatiwinakasaxa 
achichilanakasa, awichanakasaxa nayra pachatawa 
lurapxirïtayna, ukatha maynita mayniruwa 
yatiyasipxirïtaynaxa.



9SABERES AYMARAS

Uka punchunakaxa ina urunaka, yaqhipanakaxa 
p’iqt’irinaka, maraninaka, mallku jilatanaka, 
uskusipxarakixa. Yaqhapa chiqanakanxa kuna 
llakisiwinakanwa ch’iyara punchu uskusipxixa.

Nuwala punchuxa jilpachxa phunchawinakatakiwa 
uskusipxixa, uka nuwala punchuxa kinturiya 
saphimpi tiñitawa.

Kasta-kastawa punchu sawutanakaxa akhama:

• Thayatha jark’aqasiri punchu
• Jilaqata sarnaqaña punchu
• Marani sarnaqaña punchu
• Almani uchasiña punchu
• Thuquña punchu
• Phusaña uchasiña punchu

Ch’iku punchuCh’iku punchu



11SABERES AYMARAS

Wayruru punchuWayruru punchu

Nuwala punchuni, nuwala phullini tinintinaka.Nuwala punchuni, nuwala phullini tinintinaka.

Wayita

Kunaymana suma uñtani warmi chacha isinaka 
ch’ukuñatakixa wayita sawupxtanxa. Ukaxa tiljasina 
sawuqaña, phisqa tunka, kimsa tunka luqaruwa 
tiljañaxa. Ukata sawuraña sapüruta sapüruru, 
uka sawuta wayitathxa wakichapxiwa  patxa, 
manqha pulliranaka, sakunaka, pantalunanaka, 
chaliku, juwunanaka, allmillanaka, chukunaka 
ch’ukurañataki. Ukhamarusa tilaratxa tultunaksa 
sawupxarakiwa. Tultuxa alxasi suninakana.  
Allpachu t’awrata qapjasa sawupxi sapxarakiwa. 
tultuxa wakisirakiwa ququnaka waratata 
jant’akt’añataki kunatixa mathapiwinakansa alluxa 
jaqi utjki ukanakatakiwa. Tultuxa khaya ramara 
wakichañataki apnaqapxarakiwa kunatixa machaqa 
jaqichasirinaka ukaru utantayañataki. 

Yaqhipanakaxa tultuxa kuna jiwra jawq’awinakana 
jani chillkirañapataki jant’akrantapxarakiwa. 
Ukhamasa wayita isinakxa chachakiwa sawuxa 
sapxarakiwa. 

IllawaIllawa

Illawa jawq’kataña (kaja)Illawa jawq’kataña (kaja)

Illawa lawanakaIllawa lawanaka

TisinakaTisinaka

LansaturaLansatura

TakiñanakapaTakiñanakapa

Wayita pantaluWayita pantalu

Wayita aymillaWayita aymilla

Wayita manqhincha Wayita manqhincha 

Wayita sakuWayita saku

Wayita pulliraWayita pullira

Awayu sawuña

Awayu sawuñatakixa, aymara markana jakasiri  
jaqinakaxa kunaymana ch’ankanakathwa  
jakikiptayapxi. Uwija t’awrata lurapxi ukapachaxa 
ch’ankanakxa wulwumpi jani ukasa qinturiyampiwa 
tiñipxi suma samichata uñnaqañapataki. Alaxa 
suninakana utjasiri jaqinakaxa kunjama t’awraxa 
allpachuta llawirata ukhampacha qapjasna 
qhatjayapxi wakichañataki.

Sawuri mamaxa kunaymana awayuwa sawuñaxa 
k’ilini awayu, ina llanu  pampa awayu, ch’iyara 
awayu siwa. Ukanakaxa kunapachatixa wakiski 
ukapachaxa, q’ipi awayu, tultusiña awayu 
apnaqaraktanxa. Yaqhipawjanakanxa awayusiñataki 
mantunjama  uskusipxi apnaqaraktanxa.  

Awayu jakikiptayañatakixa jatha munasixa, ukaxa 
kunaymana tiñita ch’anka wakichata saña munixa,  
jani ukaxa ch’iyara ch’anka uwijatha allpachutha 
wakichata wakisiskarakisphawa. 

AwayuAwayu



27SABERES AYMARAS

Phullu sawuñaxa wakisiwa uchasiñataki 
jani thayampi thayjayasiñataki ukhamarusa 
thuquñataki. Ch’iyara phulluxa kunapachatixa 
llakisiñaru puripxi ukapachawa uchasipxi. 
Ukaxa uwija ch’anka tiñitata jani ukaxa ch’iyara 
qarwa, allpachu t’awratha luratarakiwa. Sawuri 
mamaxa sarakiwa phulluxa kunaymana samichata 
paltanakaniwa, yamasa thuquñatakixa janq’usa, 
chupikasa, q’illusa, churi, jank’u wila, k’aja larama, 
quta larama, k’ajiri ch’uxña, qhana ch’uxña uka 
phulluxa phunchawinakana, anata phaxsinakana  
uchasiñatakiwa. Yaqhipa phullunakaxa ch’umpi  
ch’ankata sawutawa, uqi ch’ankathsa, janq’uthsa  
sawupxarakiwa uka phullunakaxa yaqhipa 
chiqanakanxa thayatha jark’aqasiñatakiwa 
uskusipxi. Ch’iyara phulluxa sawutarakiwa uwija 
ch’ankatha, allpachu ch’ankatha kunapachatixa 
ajayunaka, alma chhaqtayawi uka pachanakawa 
jani ukaxa misayawinakana lutusiñataki 
uchasipxarakixa.

Panqarkipt’ata phulluPanqarkipt’ata phullu

Ch’iyara phulluCh’iyara phullu

Chusi sawutaxa wakisiwa ikiña janxatasiñataki 
jani thaythapiyasiñataki. Uka chusixa uwija 
t’awrata qapjasna sawuñawa, alaxsanakanxa  
qawratha jani ukaxa allpachu t’awratha  
jakiptayatarakiwa. Ch’ankanakaxa wulwumpi  
tiñitawa kunaymana saminaka munaski 
ukhamaru luratawa, suxta kisanata maya 
purti chusixa misthsuxa. Sawurinakaxa chusi 
sawuyasiri ukana munataparjamawa tiljarapipxixa 
ukatha sawsurapipxi. Yaqhipa jaqinakaxa 
munapxarakiwa k’ili yänakani, ukanakaxa 
pilpintunaka, jamp’atunaka, wakanaka, qawranaka,  
jararankhunaka jamach’inaka uchayasipxi, ukaxa  
ikiwinsa, yapuchawinsa chikapuntanwa. Janiwa 
khitisa sapa sapa utjirïkiti ukathwa sawutanakanxa 
phuqataxa sapxiwa. 

Chusixa paya khalluthwa jaqiptaytanxa, 
ukaxa p’atakiri wakt’ayasnwa sawsuña. Chusi 
sawuñatakixa wakisiwa aka yänaka apthapiña: 
kunaymana samini lankhu ch’ankha muruqunaka, 
illawi ch’anka, tuquru, sawu lawa, lluqi, wich’uña 
ukhamanakawa.

Saltani chusiSaltani chusi

Jani saltani chusinaka Jani saltani chusinaka 

Unkuña sawuña

Unkuñaxa sawusirakiwa kunaymana apnuqañataki, 
wakichañataki. Jiwasa aymara jaqinakaxa 
unkuñxa sawuyapxiwa misa lurayañataki, 
ququ apañataki, waja apsuñataki. Jach’a 
jisk’a unkuñanaka utjarakiwa. Ina llanu uwija, 
allpachu t’awra ch’ankata sawupxarakiwa, tiñita 
ch’ankata lurataxa utjarakiwa ukaxa jilpachxa 
kuna  misanakana, aytanakana, kuka akullinakana 
apnuqañatakirakiwa. 

Jilapacha jiwasa jaqinakaxa sawuyapxiwa 
uqi, millu, nuwala, ch’umpi pampani 
unkuñanaka ukanakaxa jilpachxa manq’anaka 
apnaqasiñatakirakiwa. Saminchata unkuñanakaxa 
qurinaka, qullqinaka, kuna wawana ñik’utapa, 
kururu kuchutha ukanaka imañatakiwa  
apnuqasipxaraki sapxarakixa.

Ququ inkuñaQuqu inkuña

T’inka inkuñaT’inka inkuña

Sillku sawuña

Sillkuxa sawusiwa unkuñanakaru, awayunakaru, 
kuna sawutaru uchañatakisa. Ukaxa jani 
thanthasiñapatakiwa wakisixa. Uka sillkuxa 
allpachu ch’ankata sawuñawa.  

Sillku sawunirakaxa k’ilisa umasa sawuskañaki 
sapxarakiwa. Jichha pachanakanxa yaqhipanakaxa 
janiwa sillku sawunakampi sawutanaka 
wakichapxiti, jani ukaxa p’itatanakampikiwa 
wakichapxixa, kuna kästachi sawuta uka  
samiparjamawa p’itkatapxixa. 

Sawukipata phullu - sillkuni phulluSawukipata phullu - sillkuni phullu

Wak’a sawuña 

Wak’a sawutaxa utjarakiwa chachansa warminsa, 
wawansa, tawaqunsa, waynunchunsa, achichilansa, 
awichansa wak’asiñapataki, kunatixa janchisaru  
kuna lurañansa jani jiwtayasiñatakiwa wakisixa.

Wak’axa uskusitarakiwa taqi kuna 
thuquwinakana,  wali thuquriru janchipa  
thurinchañapataki, ukhamarusa kuna 
irnaqañatakisa janchina tunupaxa juk’ampi  
ch’amanchatawa uñjasixa. Wak’axa luratarakiwa 
iwija ch’ankata allpachu ch’ankata. Yaqhipanakaxa  
alata mirinu ch’ankata luratarakiwa. Nayra 
pachaxa kunawsatixa jaqi wawaxa yurkäna  
ukatpacha wak’ampi wali k’ilutapuniriwa, 
kallachita kayukama suma chiqa jilañapataki, 
jani wak’a uchantataxa amparasa kayu charasa 
ayanukuta wixt’uwa jiliri sapxiwa.

Warminakaxa wak’aniñapapuniwa, kunathtixa 
jupanakaxa wawani ususirïpxilla, ukatha wak’axa 
purakapxa walpi katxasixa uka warmixa kuna 

lurañansa janiwa chhijtkiti. Ukhamarusa kuna 
lurawisa ch’amaxa purakawjapuniruwa chikasi,  
ukathwa wak’axa wali katusi, ch’amanchasi jani 
jiwtañataki.

Wak’a sawuri mamaxa sarakiwa wak’axa jisk’asa 
taypisa jach’asa sawuskañakiwa jaqiru uñtasna, 
kunatakixalla wakischi, munaschi ukhamarjama. 
K’iliwak’axa sapüru ina uru uchasiñatakiwa 
chachansa warminsa sasawa sawuri mamaxa sixa, 
uka k’ili wak’asti paya kimsa jaqi thixni muytiriwa. 

Thuquñatakixa pawisa wak’a sawuyasipxi, ukaxa  
jaqi thixniruxa maya muytirikwa sawurinakaxa 
sawupxi, uka pawisa wak’axa kunaymana  
yänakanirakiwa uwija, pilpintu, jamach’i, kusikusi  
yaqhipa sawurinakaxa jaqinakana, markanakana, 
ayllunakana sutinakapsa apsusipkakiwa, kuna 
amuyanaksa, iwxanaksa wak’a sawutanakaruxa 
sumrakwa p’itsupxi. Sawurinakaxa  
kunanakampitixa jiwasanakaxa jakastana, 
sarnaqastana, utjastanxa kawki kuna lurawiñansa 

chikapunthanwa  ukanakawa sawutanakaruxa  
uchasiña sapxarakiwa.

Sawuri mamanakaxa akhama sarakiwa: “qulliri 
mamanakaxa wak’xa  apnuqapxarakiwa usuta 
jaqiru taltapiñataki, jawq’thapiñataki, ukhamarusa 
walja qullantawasinxa suma jakthapiñapataki, 
usuriruxa  jach’a wak’ampirakiwa  wali k’iluntaña. 
Wak’axa kunaymanatakiwa wakisi jichhürunakanxa 
janikiwa jichha wawanakaxa uchasiñxa 
munxapxiti”.



41SABERES AYMARAS

Wak’aWak’a

Jach’a jisk’a wak’ampiJach’a jisk’a wak’ampi

Tininti ch’uspaTininti ch’uspa

KapachuKapachu

Sawuñataki wakisiri yänaka 

Sawurinakaxa sapa mara marawa sawuña yänaka 
wachichasipxixa. Yaqhipanakaxa jupanakpachawa 
lurasipxixa. Janipuni luraña yänaka utjiphanxa 
jaya markanakatha jutiri qhatuthwa alasinipxi. Uka 
sawuñataki wakisiri yänakaxa janiwa kunapachasa 
alasiñakïti, jach’a phunchawinakaruwa antisasa jaya 
markawkatha apanipxirixa. 

Lurata sawuña yänakasa, jani ukachaxa alanita 
yänakasa suma chuymampiwa utaru katuqañaxa, 
jaqïkasphasa ukhama. Munataparuwa kukasa, 
llamp’usa waxt’aña, ukhamatha askipuniwa 
jupanakaxa sawuña yanapasiskiri.

Ukhamaxa uñt’apxañäni mä qhawqha sawuña 
yänaka.

Wich’uña

Ukaxa qawra muquta apsutarakiwa. Sawuñanakana 
phullunsa, wak’ansa, chusinsa, punchunsa, 
wich’katañatakiwa wakisi. 

Juch’usa lawanaka

Juch’usa sawu lawanakxa qipa palltañataki, 
waytañataki, p’itanaka aptañataki ukanakaru 
phuqantañatakiwa.

Lankhu sawu lawanaka 

Ukanakaxa waykatañatakiwa, ukhamarusa  
k’iltañataki, purapsata  khallunaka katuñapataki, 
illawaru yanapañapataki wakisixa.

Tuquru lawaxa taypiru jununtañatakiwa jani 
ch’anka mayxaru apthapisiñatakiwa. Jani 
tuqurunixa janiwa sawt’ayaskaspati, ukaxa 
sawutana saltanakapa aptañatakirakiwa 
wakisirakixa. 

Tuquru lawanaka

Juch’usa sawu lawaqallunaka

Ukanakaxa kunaymana sawuwinakana 
illawañatakiwa wakisixa, qipa uchañataki, 
p’itanaka palltanaka waytañataki. 

Wiskhaya

Wiskhayaxa qarwa t’arwata luratarakiwa. 
Ukaxa ch’akururu sawuta waykatañatakirakiwa 
wakisirakixa. Qarwa t’arwata lurata 
wiskhayapuniwa walixa katuntirixa sapxiwa. 



52SABERES AYMARAS

P’itañanaka yatiña

2

Aymara kullakanakasa jilatanakasa walwa 
p’itañanakxa yatipxi kunaymana isinakwa 

akhamanaka: chumpa, chalina, chaliku, yuqalla 
imilla ch’ullunaka, miyasa, jach’a phantillunaka, 
wantisanaka, ch’uspaqallunaka, phantillunaka 
p’itapxixa.

Uka p’itata isinakaxa iwija t’arwatha, allpachu 
t’arwatha jakikiptayatarakiwa, uka isinaka 
p’itañatakixa aymara jilatanaka kullakanakaxa 
alamrinakata, wisikilita rayru alamripata, jani ukaxa 
lankhu ch’illiwanakata, awisaxa tuquru juch’usa 
lawaqallunakata khiturt’ata wakichasipxarakiwa.   
Jiwasa jaqinakana amparapaxa jani inakt’kiti 
warmisa  chachasa sart’asisawa qapt’asixa, 
k’ant’asixa ukhamarusa  p’itasa p’itt’asipkarakiwa 
sarasisa ukhamawa uka isinakxa lurasipxarakixa.

Qapuña. Qapuñatakixa nayraqataxa qarwatha 
iwijatha, allpachutha t’arwa yawsupxirixa. 
Yawsutathxa t’arwaxa jawipxiriwa (q’iwthapiña), 
ukatxa phichurapxiwa (laksuña). Jani phichutaxa, 
janiwa qaputaxa aski mistkiriti, qulurarawa 
misturixa sapxiwa. Phichsutatxa qapuñawa 
qalltapxixa, kunawsatixa qapuxa jayaysutaxi 
ukathawa paya muruq’uru muruq’supxi. Ukatha 
muruq’unakaxa mayakuriwa khiwsupxixa. 
Juyukataxa juñsupxiwa, juñsutathxa t’axsupxi, 
ukataraki tiñsupxi, sami samiwa tiñsupxixa. Ukathxa 
wasitathwa khiwsupxi, ukhamasa muruq’supxi. 
Juyukatawa k’antiñaxa qalltapxixa. 

K’antiña. Nayraqataxa qapupxiwa ukatathwa 
k’antipxixa, aymara jaqinakaxa phuyutakisa 
chusitakisa kuna isi sawuñatakisa k’antisipxakiwa. 
Suni ayllunakanxa chacha warmiwa qapuñasa 
k’antiñasa yatipxixa sapxarakiwa.

P’itata chalikuP’itata chaliku

P’itata manqhinchaP’itata manqhincha

P’itata ch’ulluP’itata ch’ullu

P’itata ch’ullunakaP’itata ch’ullunaka

Qullqi imaña p’itataQullqi imaña p’itata

P’itata chalinaP’itata chalina

P’itata chumpanakaP’itata chumpanaka

QapuQapu

K’antiK’anti

Sumiruxa iwija t’arwatwa lurapxixa, Ukatakixa 
ñut’u t’arwawa wakisixa. Ñut’u t’arwaxa q’illu 
sinq’anïñapawa (q’añuni) sapxiwa, janiwa chhaku 
t’arwaxa walikiriti.  

Sumiru lurañatakixa nayraqataxa iwija lip’ichwa 
t’axsupxixa, ukatwa wañsuyapxi ukhamasa 
paylawa wakisixa lip’ichi t’arwa kuchuqañataki, 
paylaxa latata luratarakiwa. T’arwa kuchuqataxa 
q’api q’apiwa tantachapxixa, ukatxa maya urnu 
junt’uchapxixa. Patxapanxa p’alta qalanïñapawa, 
ukaruwa t’arwaxa kulampi aski t’axsupxi, t’axsutatxa 
chunuku lurapxi, jayukatathwa multinakaru 
uchantapxi, multixa ñ’iqitha luratawa. Jichha 
pachanakaxa k’ullutakwa khitsusipxixa, ukhamasa 
kulaxa waka lik’i lip’ichinakata wakichapxixa ukaxa 
nayraqataxa wallaqsuyapxiwa. 

Sumiru luraña

Multiru wakiñchatatxa p’iyaqallunakawa utjirixa, 
ukanakaxa aski uñxatasawa qullt’apxiri, ukatathwa 
palanchampi llaqanakapa suma kuttayapxi,  
ukatha ujitiyapa jani ukaxa kuna yänakapsa aski 
wakichapxiri.

Ukhamasa chacha sumiruxa yaqha multiniwa 
warmi sumiruxa yaqha multinirakiwa. Uwija 
sumiru lurataxa wali thuruchatapuniwa, jallumpisa 
janiwa ch’ullqinkiriti, lupithxa jark’aqasirakiwa, 
ukhamarusa janiwa jump’iyaskiriti. Sumiruxa taqi 
kunatakiwa wakisixa, sapüru uchasiñanakataki, 
phunchawinakatakisa.  



68SABERES AYMARAS

Warmi sumiruWarmi sumiru

Chacha sumiruChacha sumiru

K’anatanaka luraña yatiña

Jiwasa jaqinakaxa kuna isiyañatakisa, 
kuna wakichañatakisa, kuna apañatakisa  

jupanakpachpawa lurasipxi wakisirinakxa. Yaqha 
aymara jaqinakana lurawipaxa sawuñanakampi 
chikaxa utjarakiwa ukaxa aka k’anatanakawa:

Wiskha 

Ukaxa mismi t’awratha luratawa, t’una allpachu, 
qarwa t’awra k’antaña tisimpi ukhamasa 
kunaymana sami t’awranaka mismiraña ukathwa 
jakhuntasna k’anapxi suma p’axla kimsa jani 
ukasti pusi luqaniñapkama, uka wiskhanakaxa 
asnuru, qarwaru, allpachuru, kawalluru  q’ipinaka 
khumuñatakiwa wakisixa, ukhamaraki uka sawuta 
wakichatanaka wiskhanakaxa waykatañatakiwa  
wakisirakixa.

Uka wiskhanakaxa utjarakiwa:
Chiwiqaña wiskhaxa sawutanaka sawuqañatakiwa 
ukhamarusa juch’usawa.

Khumuñataki wiskhaxa  lankhurakiwa.
Ukhamarusa  wiskhanakaxa yaqhipanakaxa k’ili 
k’anatasa utjarakiwa.

Q’urawa

Uka yäxa qarwa, allpachu t’una t’arwa mismitatha 
luratarakiwa ukhamasa uqi, janq’u,  ch’iyara, 
ch’umpi, millu sami t’arwanakatsa lurapxarakiwa. 
Taypiwja ukaxa  tala sutiniwa ukawjaxa suma 
k’ili  k’anatarakiwa qala jani ukaxa khula  
q’ipxasiñapatakiwa. Yaqhipa jaqinakaxa  iwija 
t’arwa mismitata  lurasipxarakiwa, ukatha   uwija  
t’arwata lurataxa jank’akirakiwa phalljawxiri, 
mullinuqtawxi, Qarwatapuniwa khusa thurutachaxa 
sapxarakiwa. Q’urawaxa  uywa awatiñatakirakiwa  
wakisi ukampixa jayaruwa  q’urawt’asnaxa.

Q’urawaQ’urawa



74SABERES AYMARAS

Yapu luraña yanapasiri 
yänaka  

Jiwasa aymara jaqinakaxa kunaymana yanapasiri 
yänakampiwa  yapunakxa lurasiptanxa, uka 

yänaka jaqikiptayañatakixa wakisirakiwa yaqha 
wakisiri yänaka, ukanakaxa akhamanakawa 
utjixa: quqa lawanaka, jach’a thuru uywanakana 
lip’ichinakapa, jiru chuntanaka, jisk’a taypi 
wiskhalla, lluska qalanaka, jach’a jisk’a taypi 
lawaqallunaka, lawanaka, k’umu, charqa, q’iwi 
lawanaka. 

Ukhamarusa akanakampiwa wakisixa: qulli lawa, 
qiñuwa lawa, yukalitu lawa, p’axla jiru, chunta jiru, 
rija jiru, ukhamanaka.

Ukanakxa, kunaymana yänakrakwa lurarsnaxa, 
kunathtixa kawkipiri yäna yapunaka lurañataki 
munaschi ukatakjama. Yaqhipa  yänaka 
wakichañatakixa munasiwa yaqha markanakatha 
lurata yänaka kunathtixa jiwasana ayllunakasanxa 
janirakiwa utjiti, ukanakaxa jirunaka, alamrinaka,  
turnillunaka q’iwintañataki, millk’untañataki 
munasixa.



76SABERES AYMARAS

Uysu. Yapu luraña pachanxa uysuxa wakisiwa 
uraqinaka qhulliñataki, uka uysumpixa qullu parqi 
uraqinakwa qhulliwsnaxa, kawkharutixa yuntataxa  
jani makataña walki uka uraqinaka ch’uqitakisa 
jani ukaxa apillatakisa, isañutakisa, ullukutakisa 
qhulliñaxa. Uysumpixa qhulliraksnawa ch’uqi 
satañataki ukanakaxa akanakawa: watu, waru 
waru, muta, ch’apa.
Yaqhipa markanakanxa uysuruxa wiri sapxarakiwa 
ukaxa akanakampi wakichatawa: uysu, chuwiyu 
(takiña), llawirkha, chunta. 

Wirina uysupa chuwiyupaxa yukalitutha, qulli 
lawathsa lurasipxarakiwa, llawirkhaxa waka, 
qarwa lip’ichitrakwa lurapxixa, ukhamasa 
yaqha wirinakaxa phanchinipxiwa ukaxa ch’illpa 
lawaqalluwa, phanchixa uchapxi chunta jani 
unxtañapatakiwa. Wirixa yatirikiwa luraspaxa 
sapxiwa.

Yapu luraña yanapasirinaka

Uysumpi ch’uqi satasipkiUysumpi ch’uqi satasipki

Ch’awa. Yapu wakichañatakixa ch’awaxa waljawa 
munasixa, ukampipuniwa jach’a ch’ampanaksa, 
khulanaksa t’uñjañaxa ukhamasa qhullita 
taypinakana uka ch’awampipuniwa k’utjañaxa, 
jawq’akiptañaxa suma aquptañataki yapu jani 
khulararañapataki. Uka ch’awaxa sinti nayraxa  
qalata maya lawaru waka lip’ichita yawrinkhampi 
ch’uqantatanwa, jichhürunakanxa yaqhipanakaxa 
jiruta lawaru uchatarakiwa.

Qala ch’awa                                  Qala ch’awa                                  

Jiru ch’awa                                  Jiru ch’awa                                  

Arma. Armaruxa yaqhipawjanakanxa araru 
sapxarakiwa, armaxa yuntampi yapunaka 
lurañatakiwa wakisixa, armaxa jach’a wiskhallawa 
qulli lawata jani ukaxa yukalituta apsutawa  
ukhamarusa lansaniwa ukaruxa jiru rija uchañawa 
ukharuraki waka lip’ichita yawrinkha luratampiwa  
ch’uqantaña qhulliñatakisa, satañatakisa, 
phawañatakisa, pichsuñatakisa, jiskharañatakisa 
wakisiwa, uka armampixa kunaymana yapunakwa 
lursnaxa.

Armaxa jach’ani jisk’aniwa, jach’axa laq’a jach’a 
llawirt’añatakiwa jisk’axa imthapiñanakatakiwa 
wakisixa ukampixa chu’qi jawasa satatanakawa 
imthapipxi ukhamasa jichhuwa jiru chunta 
patxaparu uchantapxi satatanaka aski 
imthapiñataki.

Yapunaka yapuchañataki yänaka

Arma. Armaxa  yuntaru llukumpi chika 
yapintasna lurañatakiwa, ukampixa kunaymana 
yapunakwa yapucharaksna: ch’uqi satsna, siwara 
phawsna, yapunaka jiskthapsna, ukhamarusa 
kuna ch’uqi achuqatanaksa llamayuña pachaxa  
jiskharpayaraksnawa jank’aki llamayrañataki.  

Uka armaxa jach’a yukalitu lawatha 
wakichatarakiwa ukaru waka lip’ichita lurata 
yawrinkhampi jiru rija ch’uqkataña suma 
sukachrantañataki, pichsuñataki, p’amp’añataki. 
Armampixa kunaymana yapunakwa lursnaxa 
ukhamarusa qhullinaksa luraraksnawa, 
kutirpjanaksa, willtanaksa luraraksnawa.

ArmaArma

Llawijuna  lasuLlawijuna  lasu

Lluku

Llukuxa  yunta yapintañatakiwa  wakisi, ukaxa  
paypacha turillunakaru waxratha katuriwa, Ukaru 
armarakiwa waykatapxi, ukhamawa yapunaka  
lurapxixa. Yukuxa yukalitu lawatha khitsutarakiwa, 
ukaru kuyuntampi paypacha turillunakana 
waxraparu muyuntayäsina chinkatatawa, 
kuyuntanakaxa sapa waxraru kimsa muythwa 
muytaraki khusa katuñapataki.

LlukuLluku

Llawiju. Lllawijuxa yukalitutha qullitha 
luratarakiwa ukaxa jani araru jalsuñapatakiwa 
wakisixa. Llawijuxa jisk’a lawatha khitsutakiwa. 

LlawijuLlawiju

KuyuntanakaKuyuntanaka

Kuyunta. Kuyuntaxa purappacha wakaru 
jani ukaxa tururu waxrapatha llukuru 
ch’uqantañatakiwa walixa, ukaxa qawra kunka 
lip’ichitha kuchutarakiwa ukhamasa turu lip’ichitsa 
lurapxarakiriwa sapxaraki, kunatixa wali thuruwa  
janiwa ch’iyjaskisa niya qhaqhanuqaskisa, 
kunapachatixa q’ala wakichapa tukutaxa 
lik’impirakiwa askiñapatakixa walja jusq’supxixa. 

K’upaña. K’upañaxa jisk’a pikuqalljamawa ukaxa 
yapunaka  imthapiñatakiwa, jawq’thapiñatakiwa 
wakisixa, k’upañaxa juch’usa p’axla   jirutha 
wakichatarakiwa  jisk’a niya maya wara lawaru 
uchantatarakiwa niya pikuqalluru uñtatawa 
awisaxa ukampixa sataqanaksa jani ukaxa kuna  
mallkiranaksa luraraksnawa. 

Ukhamasa lawatha lurata k’upañaxa utjarakiwa, 
ukaxa yukalituta qullitsa lurasipxarakiriwa, lawa 
muquwjanakata jani ukaxa payqa lawanakathwa 
misturixa ukampixa jawasa, jiwra, ch’uqi 
satatanakawa imthapipxi ukhamasa ukampixa 
khulasa t’unjawxarakiriwa.  

Ch’awa. Ch’awaxa jiwasa aymartuqinxa 
yapunaka lurañatakiwa wakisi, ukampixa 
jank’akiwa khulanaka, ch’ampanaka jawq’jsnaxa, 
ñut’jsnaxa, ukaxa qalatha jani ukaxa jiruthsa 

wakichasiraktanwa. Wakichañathakixa 
munasirakiwa aka yänaka:

- Maya suma chiqa lawaqallu
- Suma wiskhalla muruq’tata qala
- Maya luqa waka lip’ichita kuchuta yawrinkha 
- Maya jani ukaxa paya t’axlli  jiru taypiru p’iyani
- Juch’usa  jiru alamri
- Kalawu
- Maya kurta p’axla jiwi

Qala ch’awaxa  wakichata qalaru lawaqallu 
ayxatasa  ukaru yawrinkhampi ch’uqantañawa.

Jiru ch’awaxa lawa qawayaru  jiwiqallumpi 
maysatha maysaru muytayasna jiru p’iyaru 
nukhuntaña maysaru mistsuñapkama.

Yapunaka apthapiñataki

K’ajllu. Yaqhawjanakanxa k’ajllaña sapxarakiwa, 
k’ajlluxa llawirañatakiwa wakisi, ukaxa maya 
muruqata kuchillu jisk’a lawaqalluru alamrimpi 
ch’uqantatawa, uka k’ajllumpixa llawthapsnawa  
siwara, jiwra, qañiwa, tiriwu, tutura, chhuxlla, 
pinawa, mustasa, quranaka, alpha alpha. Uka 
k’ajllumpixa qiynanaksa llawthapiraksnawa. 

Jusiña. Nayra pachaxa k’ajllañakwa jaqinakaxa 
apnaqasipxirïtayna jichhanakaxa jusiñawa 
yaqhipanakaxa apnapxixa ukaxa kuna qursa 
llawiñatakiwa wakisirakixa. 

Liwjana. Uka yänaxa walja lurañatakiwa 
munasixa, ukaxa  satawpachansa rilachatawjansa 
munasirakiwa ukhamarusa wanu uchawjanakana 
satkatañatakisa. Aka liwjanaxa  thumiñatakisa 
wakisi ukxaruxa mayïkipata qawañataki, qhipathxa 
purapatha  qawañatakisa  munasirakiwa, uka 
lurañanakatakixa liwjana kutixa walja alt’atawa, 
chuntapaxa t’allatuqita ch’uqantatañapawa. 

Llamayuña liwjanana kutipaxa walja 
sayt’atañapawa jani ampara k’ukjasiñapataki 
chuntapaxa arituqita ch’uqantatañapawa sukanaka 
jank’aki allirañapataki. Ukhamasa liwjanaxa 
munasirakiwa waja allsuñanakataki.

Jichhürunakanxa lijwananakaxa pikilluru uñt’atawa 
ukawa maya lawaru chuntapa alawsina ayantapxi 
jani ukaxa lawapampi askichatasa alxapxarakiwa, 
uka lijwanampixa yaqhipanakaxa satasa 
satapxarakiwa. 

Llamayuña  liwjana                            Llamayuña  liwjana                            Thumiña qawaña liwjanaThumiña qawaña liwjana

Jawq’aña. Uka yänakaxa siwara, jiwra, jawasa, 
alwirja jakikiptayañatakiwa, ukampixa jiwasanakaxa 
uka achuqanaka arkuntataru suma jawq’artana 
uka saraqañapatakiwa ukatxa jipinakata thayampi 
khuyt’asa jaljtayañathakiwa wakisiraki. 

Uka jawq’añaxa k’umu lawanakatha luratarakiwa 
ukaruxa qawra, waka  lip’ichita maya yawrinkha 
kuchutampi ch’uqantatarakiwa. 

Apthapita yapunaka jakakiptayañataki

Jawq’aña                    Jawq’aña                    

K’upaña.  Lankhupacha qulli lawatha jani ukachaxa 
yukalitu lawatha lurañawa, ukhamasa chuymani 
jaqitaki, waynataki, pisi maranitakisa lurañakiwa. 
Chuymanitakixa jach’a lawatha wali jathïñapawa, 
wawanakatakiraki jisk’apachaki ch’amaparu purkiri 
chani lurañaxa.
K’upañampiwa siwara puya k’ichita, jawasa 
chaqallu saxiqathsa aski k’upharañaxa, ukaxa wali 
ch’amampi k’upantañawa waña achunaka thayaru 
khuyuqayanpacha.  

K’uphaña             K’uphaña             

Tiqiña. Uka yänakaxa maya jisk’a k’umu lawaru 
yawrinkhampi ch’uqantatawa. Ukaxa siwara, jiwra, 
jawasa wañarata achuqanaka tiqiqañataki wakisi 
jani ukaxa pharsuta alinakata tiqirasna achunaka 

apaqañatakiwa, siwara marqatha marqatha 
jawq’arawasnxa tiqirasnwa tukuyañaxa. Uka 
yänakaxa jilapacha luratanaka tukuyañatakiwa wali 
apnuqataxa.

TiqiñaTiqiña

Jat’thaphiña. Ukaxa siwara, awina, jawasa 
k’upañampi  k’upaqapxi ukanakana paqanakapa 
apsuñatakirakiwa wakisixa, nayra pachanakaxa 
muñampi kanllampikiwa paqanakxa apsupxirixa.

Jat’thaphiñaJat’thaphiña

Siwara jawq’aña

Siwara jawq’añatakixa nayraqataxa siwarawa 
suk’antaña, ukatawa jawq’añampi jawq’supxixa. 
Ukatxa siwara lawawa apsuñaxa. Yaqhipanakaxa 
siwara lawanaka uñarapxiriwa kunathtixa ukanxa 
puyanakaxa utjaskakiriwa. Ukathxa siwara puyaxa 
walja kutiwa k’upañampiwa k’upapxixa. 

Puya utjirinakaxa muña pichañampiwa 
apsupxarakixa, ukatha k’upatxa thaysuyapxiwa 
ukaxa chacha warmiwa lurapxirixa, 
yaqhipawjanakanxa chachanakaxaxa siwara achuwa 
thaysuyapxi, warminakarakiwa maymirixa, ukaxa 
ch’illiwa pichañampiwa maymaqapxirixa.

Siwara jawq’iriSiwara jawq’iri

Siwaru puyanakaSiwaru puyanaka

Siwara khuyuñaSiwara khuyuña

Siwara khuyuñaSiwara khuyuña

Siwara achunakaSiwara achunaka

Muña pichañaMuña pichaña

Ch’illiwa pichañaCh’illiwa pichaña

Manq’anaka phayasiñataki 
yanapasirinakatha, 

phunchawina 
phusañanakatha yatiña 

Sirasu. Sirasuxa lataqallunakata wakichatawa 
ukampixa jiwasaxa kunaymana lurawinaka t’ujita, 
jipita, sillp’ita qhurinakata suma q’uma achuqanaka 
jaljtaysnaxa. Ukhamarusa kuna ch’axlunaksa 
sirasumpixa jank’akiwa  jaljtaytanxa suma lik’i 
achunakata ch’usu achunaka, akanakaxa ransa 
ch’apirañatxa jaljtayataxa ch’usu siwara rana 
misturakiwa, suma t’iqi lik’i jiwranakatxa ch’usu 
jiwra misturakiwa.  

Sirasunakaxa taypipanxa jisk’a p’iyanakani 
wakichatarakiwa. Sirasuxa kunaymana ch’axluta 
yänaka manq’anakata qalanaka, qhurinaka 
(siwarata, qañiwata – jirwata) jaljtayixa.

Ukhamasa sirasuxa jach’a jisk’a p’iyaninakawa 
utjarakixa, jach’a p’iyaninakaxa chhaku manq’anaka 
wakichañatakiwa, jisk’a p’iyaninakaraki akunaka 
sussuñatakirakiwa munasixa.  

Jach’a sirasuJach’a sirasu

Jisk’a sirasuJisk’a sirasu

Kaswira. Kaswiraxa alkula latatha lurañarakiwa. 
Ukaxa siwara, jupha, qañiwa, jawasa, uka achunaka 
jamp’irañatakiwa. 

Ukhamasa yaqhipanakaxa qhati waja 
junt’uchañatakisa apnaqapxarakiwa. Yaqhipa 
ayllunakanxa askiwa lurapxi jani luririnakaxa marka 
qhatuthwa alasinipxarakixa. 

Ukhamarusa nayrapachaxa ñiq’itha lurätanwa, 
ukaxa jiwk’i satänawa. Yaqhawjanakanxa jiwk’ixa 
apnaqasipkakiwa. 

KaswiraKaswira

QhiliQhili

Sañuta luratanaka

Sañutxa kunaymana yanapasiri yänakawa 
wakichapxixa ukanakaxa ch’iya ñiq’impiwa lurapxixa 
ukaxa jani p’akisiñapatakiwa ukhamasa ukaxa 
yatirikiwa luririxa, sañuxa Wankani tuqinxa khaya 
Wayllapata aylluna ukaxa Putina markankiwa 
ukawjitanwa lurapxixa sapxarakiwa. 

Sañuthxa phuku, jayk’u, jik’i, qhili, chatu, chuwa  
ukanakawa wakichapxirixa. 

Jik’iJik’i

Jayk’uJayk’u

ChatuChatu

ChuwaChuwa

LusaLusa

Aymara markanxa kunaymana 
phunchawinakarakiwa utjaraki. Jaqinakaxa 
yaputhsa, uywathsa k’uchisipxakiwa, ukhamasa 
uka walt’añapatakixa waliwa apunakaru yäqasa 
sarnaqapxarakixa, ukathxa apunakaru aytapxi 
ukhasa waliwa phunchawipxixa. Ukhamarusa 

Phunchawina phusañanakapatha

sapa markawa kunaymana thuquwinixa, ukathxa  
thuquñanakatakisa kasta kasta phusañanakanipxi, 
kajanakanipxiwa uka yänakxa lurasipxarakiwa 
jani ukaxa alasipxarakiwa. Sapa aylluxa 
phusirinakaniwa. Ukanakawa phunchawinxa wali 
jaqinakaru k’uchirt’ayapxi.

Anata phunchawinxa tarqampi pinkillumpiwa 
jaqinakaxa thuqupxixa. Ukathxa jutarakiwa 
chakana phunchawi. Ukanxa sikumpiwa thuquñaxa. 
Yaqhipanakaxa puli puli pinkillumpi thuqupxaraki, 
ukhamasa qhapirxa pitumpi thuqupxarakiriwa. 
Chiriwanu thuquñasa utjarakiwa, ukanxa akhamawa 
warurt’apxirixa sapxarakiwa: -Khuchi qachimpi/ 
ch’uñu phutimpi/ pisi muxsati/ kumayri mayri/ 
kunkampi kunkampi. 

Ukatxa mara t’aqa phaxsinxa yaqhipa ayllunxa 
ispiritu phunchawixa lurapxi, ukanxa ch’uxñarakiwa 
thuqupxixa, ukaxa pitumpiwa phusasipxixa. 

Mara t’aqa phaxsinxa San Juan Phunchawinxa 
kunaymana thuquwinakawa thuqupxarakixa. Nayra 
pachanakatxa San Juan uruxa phunchawisipuniriwa, 
ukatawa paya tunka kimsani jayp´uxa jaqinakaxa 
waka phurutwa kunaymana jisk´a utaqallunaka 
lurasipxi sutini sutini: wakatakisa, iwijatakisa, 
utatakisa, jaqinakatakisa, q´allpacha uywati 
utjki utapanxa ukatakisa ukatawa wali yäqasisa 
ninampi nakkatallapxi. Ukhamarusa arumtuqiruxa 
chakanakaruwa mistupxaraki phichasiri, ukanxa 
“San Juan San Juan… iwijataki Sajwana” sasawa 
wankasipxarakirixa.

Paya tunka pusini uruxa arumatawa chakaru 
uywanaka anakkatawsina qhartayapxiri iwija 
waka illa makatañapataki kunatixa illa makatki 
ukhaxa uywaxa waliwa mirïrixa sapxarakiwa. 
Chakata saraqaniwsinxa sapa mayniwa utapanxa 
t´inka aptapxi uywa t´ikachañataki, ukataraki  
uywanakaru kunaymana saminakampi samichapxi. 
Yaqhipanakaxa  “aka uywaxa jumatakini ukaraki 
jupatakini” sasawa uñañchallapxi (tuti churañawa 
sapxarakiriwa). 

Ukhamarusa nayrapachanakanxa 24 uruxa 
kunaymana k´uchi qamarañanakawa utjiri. 
Yaqhipanakaxa umampisa warjasipxiri anatapxiri, 
ukatawa umampi anataña uru sutinixa janiti 
umampi anatsna jani ukaxa t´axsasna ninawa 
marpacha naqhasïri sapxarakiwa.

Lapaka phaxsinxa jiwirinakaruwa amtapxixa ukanxa 
pinkillumpiwa amtapxi, ukürunakaxa jiwirinakana 
ajayunakapaxa jutiriwa sapxiwa. Ukatawa jiwasa 
jaqinakaxa ajallunakatakixa kunati jakaña 
pachana wali munkirina ukanakawa uchapxirixa, 
ukhamakiwa wali ukawrunakaxa phunchawapxirixa. 

Wiphala kajaWiphala kaja

Qina qina pinkilluQina qina pinkillu

SikuSiku



133SABERES AYMARAS

Chiriwanu sikuChiriwanu siku

TarqaTarqa

PituPitu

PinkilluPinkillu

Yaqha manq’añanakaru 
kutikiptayiri   

yänaka qalata luraña

6

Nayra achichilanakpachata  jaqinakaxa 
yapunaka, manq’anaka jakikiptayañatakixa 

qalarupuniwa waytasipxirïtayna, kunatixa  
ninsa qalathwa apsupxiri, qalanaksa 
phaysupxarakirïtaynawa manq’aña yäna apsuñataki. 
Ukhamawa jiwasaxa yatiqawtanxa ukatwa 
jichhürkama ukanaka lurasipkaktanxa, apnuqañsa 
yatisipkaraktanxa. Sunituqina, quta lakana jakasiri 
aymara jaqinakaxa kunaymana yänaka jakiqiptaña  
yatipxixa, ukanakaxa akhamanakawa: qhunanaka, 
piqañanaka, iyañanaka, qala chuwanaka, 
juyukanakaxa manq’anaka ñutjañataki, pilarañataki, 
taksuñataki, iyjañataki wakisixa.

Qhuna. Uka qhunaxa qalata suma jaljayatawa. 
Ukaru suma lakani, purakani p’axla wiskhallaru 
k’utsutawa p’iqita kayutuqiru suma  llusk’awa. 
Ukaruxa jupampi chika saririwa  luriya, ukaxa 
suma wiskhalla qalata lakani purakani  qhunaru 
chikkatañapataki k’utsutarakiwa, luriyampi 
qhunampixa laka purapawa  manq’anakxa  
aynacharu alaxsaru ruxun ruxun sasawa ñut’japxi. 

Jirwa, tiriwu, jamp’i, qañawa manq’anakxa 
aqallptayiriwa.

Qhunañatakixa maya q’ara lip’ichi jant’akt’aña 
ukaruwa ch’ijma qala ucht’añaxa ukxaruraki qhuna  
itunuqaña, ukatha luriya uka patxaru apxataña, 
chikalipanxa chillpa qalaqalluwa ucht’asiña  
jani ukaxa aqallpu qhunataxa mayatuqiruwa 
saraqanirixa. Ukhamakiwa rana manq’anakaxa  
aqallpuptayañaxa thaxtitaki, k’ispiñataki, ch’api 
rana akutaki, chili akutaki, tiriwu akutaki, qañawa 
akutaki, phiritaki. Uka qhuna phuqatañapatakixa  
utjañapawa:

Luriyapa. Luriyaxa kikipa qhuna qalata luratawa, 
kunatixa panippachawa kunapachatixa laka pura 
jakisisna qhunawinaksa ñut’u sarayapxixa aqallpuru 
tukuyañapkama ukhamasa paypacha amparampi 
katuntasna qhunañawa.

Ch’ijmapa. Qhunana ch’ijmapaxa jisk’a  
wiskhallqallu qalata wakichatawa, uka ch’ijmxaruxa  

qhunawa ikxatayaña, tikakiwa katuñapa jani 
kichaliñapataki. Qhunasa, luriyasa, jant’aku 
lip’ichisa qhunaña tukuyawsinxa chikpacha  
wakichatawjaruwa imañaxa.

Jant’akupa. Jant’akupaxa  uwija q’ara lip’ichita 
wakichatawa. Ukaxa kunkatuqixa ch’ijmatuqiruwa  
uchaña, wich’inka tuqixa kayutuqirurakiwa 
sarañapa, wich’inkawjaxa suma kuchuqañawa. Sapa 
kuti apanuqata uka pachaxa tukuyawasnxa sumawa  
wiskhallaruwa suk’thapiñaxa.

Chillpapa. Chillpaxa suma jisk’a sullk’a  
qalaqallunakawa jisk’akamäñapakiwa, 
chillpaqallunakaxa jani qhunaxa kichaliñapatakiwa, 
uka  chillpaqalluxa purapsata chillpantañawa.

QhunaQhuna

LuriyaLuriya

P’axla qhunaP’axla qhuna

Ch’ijma qalaCh’ijma qala

Jant’aku  lip’ichi.Jant’aku  lip’ichi.

Piqaña
Piqañaxa kunaymana manq’anaka 
jakiptayañatakiwa wakisixa, ukaxa khankha qalata 
jakikiptayatarakiwa, jilapachxa khaya Qhapi 
tuqithwa apanipxixa ukasa jaqinakawa uka lurañaru 
wali waytasipxi ukhamarusa ukawjanakwa uka 
qalaxa utjixa, uxita jarxuta qalawa.
Piqañaxa jach’a p’axla lakani qalawa ukaru suma 
lakani, purakani k’utsutawa, piqañaxa janiwa 
sapapakikiti jani ukaxa urq’uñampi panipt’asisawa 
kuna manq’anaksa jakikiptayapxixa.

Urqhuñapa. Urqhuñaxa ukha kikipa piqaña 
qalatha luratarakkiwa. Yaqha qalatäspha ukjaxa 
janiwa kunasa wakiskasphati qalanakakiwa 
t’urjasisipkaspha. Uka urqhuñaxa suma kuna 
walsaru uñtataspäspha ukhamawa, paypacha 
amparampi katuñaniwa walsjama aythiliyañataki.

Kunapachitixa manq’anaka piqañatha 
wakiqtayañäni ukapachaxa yaqhipa manq’anakaxa  
umampi ch’alljasawa piqjaña uka yatiñaxa. 
Ch’api rana, tiriwu phatasqa pilsuñataki, jirwasa 
piqañatha piqtañarakiwa umampi ch’allukipañaxa  
ukata jariñataki wañsuyañatakisa jani ukaxa 
p’isqisiñatakisa umaxa wakisiwa. Ukapachaxa 
uka manq’anakaxa janiwa ñut’jañani jani ukaxa 
pilsuñakiwa ukanxa sillpipakwa apaqañaxa. 

Piqañathxa piqjaraksnawa chili rana niya chaqiparu 
uñtata phayasiñataki, ukhamarusa jamp’itanaka aku 
apsuñataki, ch’uñsa chayrutakisa piqjaraksnawa jani 
ukaxa ñut’pacha  allpisiñataki kuna jawritanaksa 
piqaraskaksnawa. Yaqhipa jaqinakaxa jawasa, 
alwirjsa piqañatakiwa allpisiñataki piqart’asipxixa. 

Urqhu  Urqhu  

PiqañaPiqaña

Piqaña urqhuñampiPiqaña urqhuñampi

Qala chuwa. Qala chuwaxa qhuna, luriya, piqaña, 
urqhuña ukanakaxa khaya p’utu p’utu qalata 
sinsilampiwa k’utsutaxa. Uka qalaxa uma manqhana 
jakxatatarakiwa. Uka qala chuwaxa wakisiwa 
siwara, jirwa, jawasa uka manq’anaka  suma 
jakikiptayañataki.

Iyaña. Iyaña qalaxa wakisiwa wayk’a, kuminu, 
palillu, achuti, rukutu iyjañatakiwa. Iyaña qalathxa 
ch’uñusa ch’axt’asiskasnawa, aycha thixisiñatakisa 
sumrakwa ch’axt’assnaxa. 

Uka iyañaxa suma walja llusk’a qalata 
jakxatatarakiwa. Ukaxa janiwa khitutäkisa niya 
k’utatäkisa. Iyaña qalaxa purapa jakisiyatawa,  
iyaña qalampi muruq’u iyañampi ukaxa uximpi 
jarsutawa, kharsuta llipsuyatarakiwa, janiwa jaqi 
amparampi wakichatäkiti. 

Ukhamsipanxa jiwasa aymara jaqinakaxa kuna 
wakichañatakisa wali amuyapxirïtayna: walja 
lup’isna kunatakitixa wakiski ukhamaruwa 
jaktapiyapxirïtayna. 

Iyaña qalaIyaña qala

Muruq’u  iyaña qalaMuruq’u  iyaña qala

IyañaIyaña

Misa qala. Nayra jaqinakana misapaxa qalatha 
luratänawa. Uka qalaxa wali yäqatanawa ukhamasa 
yatirinakampiwa aski ch’allatänaxa. Uka qalathwa 
apunakataki kunaymana aytanaka askichapxixira. 

Nayra jaqinakaxa sarnaqasakiwa ayllunakaparu 
sarapxirïnxa, ukatxa anata, chakana kuna 
phunchawinxa samarañanakaruwa samarapxirixa. 
Uka samarañanwa misa qalaxa uchataxa, ukathwa 
puriwsinxa misa qalaru wali ch’allapxiri, t’inkasa 
ukana aptapxiri, ukanaka lurataxa wali marayriwa 
sapxiriwa.  

Misa qalaMisa qala



CARTA DEMOCRÁTICA INTERAMERICANA 





El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

CORO

Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

